
Pisortat namminersortullu  suliffeqarfiini ~ sulilerlaat  tamarmik  sullivimmi
isumannaallisaanermik ilinniagagarsimanissaasa inatsisitigut piumasagaataalernerata
aningaasatigut allaffissornikkullu kingunerisassaasa ersersinneqgarnissaat siunertaralugu
nassuiaasiornissamik Naalakkersuisut peqgquneqgarnissaannik Inatsisartut
aalajangiiffigisassaattut siunnersuut. Nassuiaat UKA 2025 nallertinnagu Inatsisartunut
agguaanneqassaaqg.

(Inatsisartunut ilaasortaq, Anna Wangenheim, Demokraatit)

Akissuteqaat

(Isumaginninnermut,  llaqutariinnut,  Suliffeqarnermut ~ Nunamullu ~ Namminermut
Naalakkersuisogarfik)

Siullermeernegarnera

Inatsisartunut ilaasortap, Anna Wangenheimip, Demokraatit, Kalaallit Nunaanni sullivinnik
avatangiisit pillugit annertuumik soqutiginninneranut Naalakkersuisut qujassutegarput.

Naalakkersuisut eqgqumaffigeqquvaat, sullivinnik avatangiisit pillugit ilinniartitaaneq suli
danskinit ogartussaaffigineqgarmat. Suliarli pillugu Naalakkersuisut misissuipput, aamma
Kalaallit Nunaanni Sullivinnik Nakkutilliisogarfik paasissutissanik pissarsiffigalugu.

Sullivinnik  Nakkutilliisogarfiup  Kalaallit Nunaanni sullivinnik avatangiisit pillugit
ilinniartitaaneq  inatsisitigut  pisussaaffiusoq inatsisit malillugit negeroorutigisarpaa.
Pikkorissaanerit aallaaviatigut nuna tamakkerlugu ingerlanneqartarput, ullullu suliffiusut
tallimat ataqatigiit pegataaffiginegartumik ingerlanneqgartarlutik. Pikkorissaanerit kalaallisut
danskisullu  ingerlannegartarput.  Pikkorissaanerit ~ negeroorutaasut ~ amerlanertigut
ulikkaaqgasarput.

Sullivinnik avatangiisit pillugit ilinniartitaanermi tigunegartut 2022-mi 198-iupput, 2023-mi
235-ullutik, aamma piffissami 1. januar 2024-miit 25. september 2024-mut 203-ullutik. Ukiup
sinneranut pikkorissaanerit negeroorutiginegartut suli tallimat ingerlanneganngillat, tamarmillu
ingerlannegarnissaat naatsorsuutaavoq. Pikkorissaanerit ulloq 25. september 2024-mi
peqataaniarlutik nalunaartut katillugit 80-iupput.

Tassa  2023-mi  pikkorissaanerit ~ 13-it  negeroorutiginegarput,  aqganeq-marlullu
ingerlanneqarlutik, kingulleq ataaseq pikkorissartussat amigaataanerat pissutaalluni
taamaatinneqarluni. 2024-mi pikkorissaanerit 17-it negeroorutiginegarput amerlanerpaanik 20-
nik pegataasoqgarsinnaasut, tassa pikkorissaanerit tamarmik ingerlannegarpata, pegataasut 340-
t, anguneqgassallutik. Pikkorissaaneq nalunaaquttat akunnerinik 37-inik sivisussusegartoq 6.400
kr-inik akegarpog.

Sullivinnik Nakkutilliisogarfiup ilisimatitsissutigaa, sulilerlaat tamaasa ilinniartitaanermut
pegataasarnissaat aningaasagarnikkut annertuumik nammakkiissasoq. Aamma
ilisimatitsissutiginegarpog,  Sullivinnik  Nakkutilliisogarfik ilinniartitaanerit  taama
amerlatigisut piginnaasaqgarfiginngikkai.

Taamaattumik naatsorsuutigineqgarsinnaavoq, Sullivinnik Nakkutilliisogarfimmut
attuumassuteganngitsumik negeroorutiginegartumik nutaamik sullivinnik avatangiisit pillugit

ilinniartitaanermik pilersitsisogarnissaanik isummertogassasoq, assersuutigalugu Danmarkimi
takunegarsinnaasoq. Naggataani  Sullivinnik  Nakkutilliisogarfiup  ilisimatitsissutigaa,
siunnersuut piviusumik atortinnegarsinnaanera ajornakusuussasoq naatsorsuutigalugu.

Kalaallit Nunaanni sullivinnik avatangiisit pillugit inatsisip nutarsarnegarnera Inatsisartut
2022-mi ukiakkut ataatsimiinnerminni akuerivaat, ilaatigut isumannaallisaaneq peqqginnissarlu
pillugit suliffegarfiup suleqgatiginegarnera nutarsarnegarluni sunniutegarluarnerulersillugulu.
Naalakkersuisut isumagarput, sullivinnik avatangiisit pillugit inatsisip nutarsarnegarnerata
sulisussat iluarisimaarinnittuunissaannut naammassisagarnerunissaanullu pilersitsiniarnermik
ukkatarinnitsitsilertoq, taamaalillutik  sulisartut nalegartutut isumannaatsutullu
misigisimalersillugit.

Suliniutit pitsaasut ingerlareersullu saniatigut Naalakkersuisut, sammisat soorlu sulinermi
atugassarititat pitsaanerusut oqallisiginegarnissaat siunertaralugu, suliffeqarnermi politikki
ataatsimoortoq pillugu ginikkanik kattuffinnillu ogalogatigiinnissap aallarnisarnissaa pillugu
pilersaaruteqarput. Taamaattumik Naalakkersuisut allannguutissatut  siunnersuummik
inassuteqarput:

“Naalakkersuisut siunissamut sammisumik ganoq suliagarnissamut pilersaarusiorniarlutik
2025-mi suliffegarneq pillugu isumasiogatigiinnermi sammisaq sullivinnik avatangiisit
ogallisiginegarnissaanik Naalakkersuisut peqqunegassasut.

Taamaatut ogaaseqarlutik Naalakkersuisut allannguutissamik siunnersuutaat
akuersissutiginegassasoq inassutigaat.



